
Här Claude Wiseler 
Präsident vun der Chamber 

Lëtzebuerg, den 1. September 2026 

Här Präsident, 

sou wéi den Artikel 80 vum Chambersreglement et virgesäit, biede mir Iech, dës parlamentaresch Fro un 
d’Madamm Ministesch fir Konsumenteschutz weiderzeleeden. 

Am Joer 2020 gouf op Initiativ vum Ministère fir Konsumenteschutz, zesumme mat der ULC, der Luxembourg 
Confederation an der HORESCA, eng „Charte Chèques-Cadeaux agefouert. Dës soll notamment dozou 
bäidroen, d'Rechter vun de Konsumente beim Kaf an der Notzung vu Chèques-cadeaux ze stäerken, a 
recommandéiert dofir ënner anerem eng Gültegkeetsdauer vun op d'mannst zwee Joer.  

Well d'Charta fir d'Betriber fräiwëlleg bleift, besteet bis haut keng allgemeng gesetzlech Mindestgültegkeet fir 
Chèques-cadeaux. Nodeems d'Charta 2024 nach eng Kéier promouvéiert gouf, stellt sech d'Fro, wéi wäit dës 
fräiwëlleg Approche an der Praxis gräift an ob si de Konsumenten en adequate Schutz bitt.  

An deem Kontext géife mir der Madamm Ministesch follgend Froe stellen: 

- Wéi vill Reklamatiounen am Zesummenhang mat ofgelafene Chèques-cadeaux goufen an de leschte
fënnef Joer beim Ministère fir Konsumenteschutz respektiv beim Médiateur de la consommation
registréiert?

- Wéi vill Entreprisen zu Lëtzebuerg hunn sech aktuell der „Charte Chèques-Cadeaux“ ugeschloss 
respektiv weisen de Sticker, deen op d’Anhale vun de Recommandatiounen hiweist?

- Ass d’Regierung der Meenung, datt déi fräiwëlleg Charta, och no der Campagne vun 2024, duergeet,
fir d’Interesse vun de Konsumenten ze schützen?

- Huet d’Regierung an de leschte Joren d’Aféierung vun enger gesetzlecher Mindestgültegkeetsdauer
fir Chèques-cadeaux analyséiert? Wa jo, mat wéi engem Resultat?

- Ass d’Regierung bereet ze analyséieren, ob Chèques-cadeaux mat engem scho bezuelte Geldwäert
entweder guer net méi oflafen oder op d’mannst eng méi laang Mindestgültegkeetsdauer kréie 
sollen?

